
bouxhien Lauimiz

faenzcieng ndei 3

Lauxbanj Cengjhwet

Selznelx aengluz bouxylz youh dik daugma lo,
“aengiuz” lij youq giz “camhcungcien;j”.

Cangh donzcangj cuengq dienhvah le, siengj
daej mbouj miz raemxda. De baenzlawz dingj ndaej
song baih ap neix? Cangzvu fusicang] caeuq
faenguenj fusuhgi, mboujguenj de baenzlawz
cawqleix gienh saeh neix, cungj minghdingh de
ngoenzlaeng mbouj miz ngoenzndei gvaq lo.

Cangh donzcangj cijndei caiq bae cam Yenz
gizcangj. Yenz gizcangj yienghcei] soengswt,
riunyumnyum naeuz: - Gawqyienz song boux guen
haenx cungj naeuz youz mwngz guh gietdingh,
mwngz couh dingh ba!”

“Gizcangj ha, gyoengqde gangj vah gou dingq
ndaej rox, gyoengqde mbouj dwg caen cuengq gienz
youz gou daeuj dingh! Gyoengqde cungj siengj hawj
gou oknaj daeuj ciuq yigen gyoengqde bae guh,
dangq gou dwg hukhak ha? Gou mbouj guenj lo,
mbouj dang donzcangj cix sat, gienh saeh neix gou
dingh mbouj ndaej, mwngz boux gizcangj daeuj
dingh ba!”

“Gou bonjlaiz caeux couh dingh ndei lo, hoeng
seizneix dawz saehcingz gauj ndaej baenzneix
fukcab, ngaekngeu baenzneix haenq, gou cix mbouj
guh bouxdemhndang mwngz! Bae daekcoih Lauz
fusicangj, gou mbouj guh, vwnzvagiz dwg cwngfuj
gihgou, aeu cienz aeu doxgaiq aeu benhci cungj dwg
aeu ra Lauz fusicangj ciemcoh! Gou hix mbouj ndaej
daekcoih Yiz fusuhgi, dangj guenj ganbu, de seizseiz
miz gienz mienx guen gou. De guenj nyinhrox
hingzyiengh, loengh mbouj ndei lij deng deu gizloek
gizloeng, hwnj gang hwnj sienq, deng sij
sawgenjdauj mbouj liux mbouj caenh.”

“Gou biuhsaed bae dang bouxdemhndang?
Bouxdemhndang? Gou bae demhndang lawh byawz
dai ha? Caen dwg moengjmoengj doengjdoengj bae
dang bouxdemhndang dai da mbouj laep ndeu--+---

Cangh donzcangj yaek daej yaek mbouj, ndwn
hwnjdaeuj byaij deuz lo.

Cangh donzcangj gwn mbouj roengz. ninz
mbouj ndaek. Mehyah raen de baenzneix hojsouh,
couh bang de ok aen cawjeiq ndei ndeu, naeuz:
“Hak hung bak hung, nanzdauh couh mbouj miz
aenbak beij bak song boux haenx engqgya hung ha?”

“Deng bw! CungJ naeuz SIVCIJ Ginh suhgi
ndangcingq yiemzmingz, gig gangj yenzewz. Gou vih
maz mbouj dawz saeh ngaekngeu neix ciuqyiengh
gyau hawj Ginh suhgi, cijaeu de gangj coenz vah
ndeu, mboujguenj dwg Lauz fusicangj roxnaeuz Yiz
fusuhgi, byawz gamj mbouj dingq vah de ne? Aen

neix gawqyienz dik hawj bouxgyaz caeuq
mbouj baenz, cijndei dik hawj

“giuz”
bouxyiz cungj
bouxbingj lo.”

Cangh donzcangj hai daeng boemz youq henz
daiz, sij fung saenq raezrang ndeu hawj Ginh suhgi,
de caenhliengh ciuq saed cinjdeng daj gyaeuj
daengz byai dawz saehcingz gangj baez ndeu, mbouj
gyahwnj gij yawjfap swhgeij saek di, baexmienx fung
saenq neix saeklaeuq daengz ndaw fwngz Lauz
fusicangj caeuq Yiz fusuhgi doiq de mbouj leih.
Doeklaeng cingjgouz Ginh suhgi guh’ ok gietdingh
doeksat.

Ginh suhgi cingqcaen dwg boux lingjdauj
ganbu gig seuqcingh soujfap ndeu dahraix, de miz
aen vamingz ndeu heuhguh “sam mbouj nem”, it
mbouj nem cienzcaiz, ngeih mbouj nem mehmbwk,
sam mbouj nem cingjhek soengq laex. Youq gwnz
guenciengz seizneix, ndaej nyinhcaen guh daengz
sam diuz neix saedcaih mbou] lai, ndlgah de youq
ndaw ganbu ginzcung aen si neix miz mingzmuengh
gig sang.

Ginh suhgi sou ndaej saenq Cangh donzcangj
le, sikhaek baij misuh de laeglemx bae guh diucaz,
saedsaeh caeuq ndaw saenq sij haenx daihdaej
doxdoengz. Ginh suhgi dingq misuh veibau le,
hozndat foegfoeg, sim siengj, neix dwg gijmaz saeh
ne? Naeuz de hung, de youh iqget, mboujgvaq dwg
buek vunz okguek mingzcoh ndawde boux ndeu;
naeuz de iq, de youh gig hung, nangqdaengz gij
gvanhaeh siveij caeuq si cwngfuj song aen banhswj
hung, lij nangqdaengz ndaw si song bouxdaeuz
youqgaenj. Ginh suhgi bingzciengz hawj vunz
yaengsiengq dwg simdingh mbouj luenh naem;j aeu,
goengcingq fouzsei, de dang sivei] misuhcang]
caeuq siveij fusuhgi seiz, couhdwg bouxak cawqleix
gij vwndiz nanzbanh haenx. Mboujlwnh dwg
bingdoih caeuq deihfueng cengnauh, cizdij danhvei
caeuq gozyingz bumwnz cengnauh, Cunghyangh
yezvu bumwnz caeuq dangdieg yezvu bumwnz
leih’ ik doxdawz vwndiz, lij miz gij saeh yawj
hwnjdaeuj dwg saeh iq hoeng yingjyangj gig hung,
lumjbaenz  ranzyouq ginzcung beujsenj., ciiq
lingjdauj ganbu faenbOIq, lij miz gij saeh lwg mbangj
hngjdau] ndaw sengj caeuq Cunghyangh daeuj bonj
si guh seng’ eiq hengz vang hengz raeh haenx, de
cungj cawqleix ndaej cingjcaez dawzbanj. Gawq
ndaej gaijgez vwndiz, youh baujciz andingh doxgiet.
Hoeng ngoenzneix, de bungz daengz gienh saeh “iq”
daegbied genjdanh youh daegbied fukcab ndeu,
mbouj miz banhfap lo. Ciuq gangj, Vwnz Siujfeih
okguek haemq hableix, wnggai haeujcoengh de.
Hoeng haeujcoengh de couhdwg haeujcoengh Lauz
Ginh. Caiqlix giz fukcab dwg youh miz vunz
fanjyingj Vwnz Siujfeih caeuq Lauz Ginh ciengzseiz
bae gohvujdingh diugfoux, gyanghaemh youh bae
ranz de bouxyah de mbouj youq ranz haenx ciengq
gajlah OK, miz di gangj mbouj cingcuj, guh mbouj
ndei couhdwg daemxcengj le gij yienhsiengq
nduknaeuh. Danghnaeuz daemxcengj le Vuz Caijyaz
okguek, ginzcung doiq de fangjyingj mbouj ndei, de
bingzseiz iuseiq cixbah, gij gvanhaeh de caeuq Yenz
gizcangj gangj mbouj mingzbeg vunzlai cungj rox,
seizneix youh dawz Yiz fusuhgi geuj haeujbae.
Dingqgangj Vuz Caijyaz soujduenh ak raixcaix, rag
vunz roengz raemx heih lumj gwn biek. Meh mwngz!
Raeuz miz mbangj hng]daUJ baenzlawz cungj haengJ
caeuq mehmbwk nungjnangj gauj mbouj cingcuj
ne? e Gijmaz saehcingz cijaeu miz mehmbwk cab
haeujdaeuj couh bienq ndaej fukcab, giz fukcab
couhdwg danhfanz gij mehmbwk cab haeujbae haenx
bouxboux cungj lumj “duzfangz” nei, mumjmumj
gyumqgyumq, caencaen gyajgyaj, lumj miz lumj
mbouj, seiz ndoj seiz yienh, cij rox gij eigsei de, cix
mbouj rox baenzlawz gangj okdaeuj. Caiq gangj,
danghnaeuz mbouj naemj gij laizyouz mehmbwk,
song boux yenjyenz okguek cungj miz gij leixyouz
gig cingqdangq haenx, daemxcengj boux ndeu, couh
dwkeceih bouxwngq, ceiq youqgaenj dwg, seizneix
daemxcengj boux yenjyenz ndeu, saedcaih couhdwg
daemxcengj boux lingjdauj youqgaenj ndaw si, cix
dwkceih boux lingjdauj youqgaenj wnq ndaw si.

